भारत सरकार
पर्यटन मंत्रालय
राज्‍य सभा
लिखित प्रश्न सं0 749
16 अगस्‍त, 2012/25 श्रावण, 1934 (शक) 
को दिया जाने वाला उत्तर
     पर्यटन के विकास के लिए केरल को निधि का आबंटन 
749.  श्री के. एन. बालगोपाल :
      क्या पर्यटन मंत्री यह बताने की कृपा करेंगे कि:
(क)   गत तीन वर्षों के दौरान पर्यटन के विकास के लिए केरल को आबंटित की गई धनराशि का ब्‍यौरा क्‍या है; 
(ख)   क्‍या यह सच है कि केरल में पर्यटन के विकास से संबंधित केरल सरकार के कुछ प्रस्‍ताव सरकार के पास लंबित हैं; और
(ग)   यदि हां, तो प्रत्‍येक मामले में अनुमोदन में विलंब के क्‍या कारण हैं?
         उत्‍तर
              पर्यटन मंत्रालय में राज्‍य मंत्री              (श्री सुल्‍तान अहमद)
(क) से (ग) : पर्यटन का विकास एवं संवर्धन मुख्यत: संबंधित राज्‍य सरकार/संघ राज्‍य क्षेत्र (यूटी) प्रशासन की जिम्‍मेदारी है । तथापि, पर्यटन मंत्रालय निधियों की उपलब्‍धता, पारस्‍परिक प्राथमिकता और योजना दिशा-निर्देशों के अनुपालन की शर्त पर, उनके साथ परामर्श से पहचान की गई पर्यटन परियोजनाओं के लिए केंद्रीय वित्‍तीय सहायता (सी एफ ए) प्रदान करता है । 

पर्यटन मंत्रालय केरल सहित देश के विभिन्‍न राज्‍यों के लिए आबंटन हेतु निधियों का निर्धारण नहीं करता है । पर्यटन मंत्रालय द्वारा पिछले तीन वर्षों के दौरान पर्यटन क्षेत्र में विभिन्‍न परियोजनाओं के लिए केरल राज्‍य सरकार को स्‍वीकृत निधियों के ब्‍यौरे निम्‍नानुसार हैं :- 
	क्रम सं. 
	स्‍वीकृति का वर्ष
	स्‍वीकृत परियोजनाओं की सं.
	स्‍वीकृत राशि (करोड़ रू. में) 

	1.
	2009-10
	7
	12.98

	2.
	2010-11
	3
	42.87

	3.
	2011-12
	7
	23.76


पर्यटन मंत्रालय विभिन्‍न राज्‍य सरकारों/संघ राज्‍य क्षेत्र प्रशासनों को पहले से स्‍वीकृत परियोजनाओं के लिए निधियों की उपयोगिता को ध्‍यान में रखते हुए केन्द्रीय वित्‍तीय सहायता प्रदान कर रहा है ।
*******
